
TAJUK/TITLE :	PEMATUHAN PENGAWASAN ALAM SEKITAR

TUJUAN/PURPOSE :

Kertas Penerangan ini bertujuan untuk menerangkan mengenai tabii alam sekitar ditempat kerja, keperluan dan kesedaran penjagaan alam sekitar ditempat kerja, hazard alam sekitar, tindakan kecemasan dan prosedur pemindahan alam sekitar serta Akta dan Peraturan alam sekitar.

PENERANGAN / INFORMATION :

1. Tabii Alam Sekitar Di Tempat Kerja

Di akhir-akhir ini, alam sekitar kian terancam disebabkan oleh pencemaran atmosfera, pemanasan global dan bahaya-bahaya lain. Ianya berpunca dari kesan semula jadi dan aktiviti manusia. Antara punca-punca yang mengancam keadaan alam sekitar ini adalah :-

i. Pencemaran bahan-bahan berbahaya.
ii. Hakisan oleh tindakan air dan angin.
iii. Pengurangan penduduk.
iv. Perubahan iklim.
v. Pengglasieran (muka bumi diselaputi oleh ais dan hasil daripada tindakannya)
vi. Keadaan meteorologi (perubahan disebabkan oleh cuaca)

1.1	Terdapat banyak aktiviti yang boleh dilakukan untuk memulihara alam sekitar. Oleh itu meningkatkan pengetahuan dan kesedaran adalah penting bagi menjaga alam sekitar.
	
2. Kesedaran Dan Penjagaan Alam Sekitar

Semua orang bertanggungjawap untuk melindungi dan memelihara alam sekitar. Segala aktiviti dan tindakan yang boleh menyebabkan kemerosotan alam sekitar perlulah dikurangkan. Berikut adalah beberapa kaedah yang boleh dilakukan untuk memulihara alam sekitar :
i. Kitar Semula
Antara barangan yang boleh dikitar semula adalah kertas, pakaian, mentol, komponen elektronik dan plastik. Bagi memudahkan kerja-kerja pelupusan, menjimatkan masa dan mengelakkan bahan kimia berbahaya, setiap barangan ini perlulah diasingkan dengan menyediakan tong-tong yang berasingan.
ii. Guna Semula
Antara barangan yang boleh digunakan semula adalah perabot lama, kasut, barangan elektronik dan pakaian. Dengan cara ini, alam sekitar bukan saja dapat dilindungi tetapi juga dapat membantu kehidupan insan yang kurang bernasib baik.
iii. Menggunakan peralatan elektrik yang cekap tenaga.
Biasanya, tenaga elektrik dihasilkan daripada bahan api fosil yang tidak boleh diperbaharui. Peoses penghasilan ini menyebabkan kesan rumah hijau apabila gas karbon dioksida dilepaskan ke dalam atmosfera bumi. Jadi dengan menggunakan peralatan elektrik yang cekap tenaga, ia dapat mengurangkan pemanasan global.
iv. Menggunakan air secara bertanggungjawab.
Air adalah punca pencemaran kepada tanah. Oleh itu menggunakan air secara bertanggungjawap dapat membantu memulihara alam sekitar. Umpamanya siram rumput menggunakan pemercik berbanding menggunakan paip getah dan tidak menyiram tumbuhan selepas hujan, membasuh pakaian menggunakan mesin basuh apabila mesih basuh cukup penuh dengan pakaian dan tidak membazir banyak air dan pastikan pili paip tidak bocor.
v. Mengurangkan penggunaan baja tak organik.
Menggunakan sisa-sisa makanan sebagai baja dapat mengurangkan penggunaan baja tak organik. Dengan menggunakan baja organic, kita dapat elakkan sisa tersumbat di tapak pelupusan.
vi. Mengurangkan pembakaran terbuka.
Pembakaran terbuka boleh menyebabkan pemanasan global, kepupusan sepsis menyebabkan jerebu; kualiti udara terjejas dan boleh membawa penyakit.

3.	Hazard Alam Sekitar

Terdapat beberapa jenis pencemaran yang boleh mendatangkan hazard kepada alam sekitar :
i. Pencemaran udara
Udara boleh tercemar disebabkan faktor-faktor berikut :-
a. Ekzos kenderaan.
b. Asap dari kilang-kilang perindustrian.
c. Pembakaran hutan dan kawasan pertanian.
d. Aktiviti gunung berapi.

Pencemaran udara disebabkan gunung berapi menyebabkan atmosfera dipenuhi dengan gas rumah hijau seperti karbon dioksida, metana, nitrous oksida dan chlorofluorocarbon. Gas-gas tercemar ini akan memerangkap haba menyebabkan suhu global meningkat. Kenaikan suhu ini akan menjejaskan ekosistem bumi.

Pencemaran udara juga membawa kepada suasana berjerebu. Jerebu adalah satu keadaan disebabkan oleh zarah-zarah halus yang memenuhi atmosfera. Pada kepekatan yang tinggi, zarah-zarah ini akan menyerap cahaya matahari menyebabkan jarak penglihatan berkurang. Akhirnya jerebu ini bertukar menjadi hujan asid yang boleh menyebabkan kanser, asma dan kematian. Ini juga akan mengurangkan hasil tanaman disebabkan oleh pengurangan tahap oksigen.

ii. Pencemaran Air
Pencemaran air ditakrifkan sebagai pencemaran sumber air seperti sungai, kolam dan tasik.

Air boleh tercemar disebabkan oleh faktor-faktor berikut :-
a. Najis manusia dan haiwan.
b. Aktiviti pertanian.
c. Aktiviti penternakan.
d. Aktiviti kehidupan seharian hidupan seperti mandi dan mencuci.

Pencemaran air akan mengurangkan kapasiti air minuman penduduk bumi dan tanaman. Akhirnya sumber makanan akan berkurangan.

iii. Pencemaran Tanah
Pencemaran tanah menyebabkan komponen-komponen tanah berubah. Bahan cemar di dalam tanah akan meresap ke dalam sumber air, mengakibatkan pencemaran air berlaku.

Pencemaran tanah boleh berlaku disebabkan faktor-faktor berikut :-
a. Tumpahan minyak.
b. Penggunaan bahan kimia semasa aktiviti pertanian.
c. Najis manusia dan haiwan.
d. Pelupusan bahan-bahan buangan yang tidak sempurna.

iv. Pencemaran Nuklear
Pencemaran nuklear digambarkan sebagai tahap radiasi yang tinggi di sesuatu tempat.

Pencemaran nuklear boleh berlaku disebabkan faktor-faktor berikut :-
a. Letupan bom nuklear.
b. Ketirisan loji kuasa nuklear.
c. Pelupusan sisa radioaktif yang tak sempurna.

v. Pencemaran cahaya, Pencemaran Bunyi, dan Pencemaran Visual.
Pencemaran cahaya adalah satu keadaan apabila cahaya berlebihan digunakan pada sesuatu kawasan seperti lapangan terbang, lebuh raya dan stadium.
Pencemaran bunyi adalah satu keadaan apabila bunyi yang berlebihan dihasilkan pada sesuatu kawasan seperti kawasan perindustrian, kawasan pembinaan, dan pertunjukan hiburan.

Pencemaran visual adalah satu keadaan apabilaa pandangan keceriaan sesuatu kawasan terjejas seperti papan iklan, bangunan terbengkalai dan sampah tidak terurus.
Biasanya pencemaran cahaya, bunyi dan visual membawa kepada gangguan corak kehidupan seperti gangguan lena tidur, mengurangkan tumpuan dan kehilangan pendengaran.
		
4.	Tindakan Kecemasan Alam Sekitar

Masa kini, banyak aktiviti masyarakat mempunyai hubungan dengan pengeluaran dan penggunaan bahan kimia. Selepas Perang Dunia Kedua, penyelidikan intensif di makmal-makmal kimia menyebabkan sebatian kimia baharu ditemui. Pada tahun 1942, hanya 600 000 bahan kimia diketahui. Pada tahun 1947, bilangan ini telah meningkat kepada empat juta. Seterusnya jumlah bahan kimia yang dikenal pasti telah meningkat kepada kira-kira 11 juta. Pada setiap proses pengeluaran, pengangkutan, penyimpanan dan penggunaan, terdapat risiko yang boleh berlaku. Keterukan kejadian dan kemalangan bergantung kepada jenis bahan kimia. Banyak kemalangan kimia telah memberi kesan kepada alam sekitar dan manusia :

a. Lemas.

4.1	Industri bertanggungjawab untuk mengambil langkah yang sesuai untuk mengendalikan bahan kimia dengan selamat. Manakala pihak berkuasa bertanggungjawab untuk memberi garis panduan yang sesuai.

4.2	Penilaian Kesan Alam Sekitar (EIA) adalah satu kaedah yang digunakan untuk menyelaras prosedur pembinaan projek-projek yang dirancang. Tujuannya adalah untuk menilai kesan atau impak terhadap alam sekitar apabila projek ini dibangunkan.

4.3	Penyediaan pelan pengurusan alam sekitar diperlukan untuk penggubalan, pelaksanaan dan pemantauan langkah-langkah perlindungan alam sekitar semasa dan selepas pentauliahan projek.

4.4	Pelan Pengurusan Alam Sekitar (EMP) menterjemahkan syarat kelulusan EIA untuk tindakan. Dokumen ini menyatakan dengan jelas bentuk tindakan yang akan diambil, langkah yangakan dimulakan, jenis struktur yang akan dibina, bahan yang akan dipasang, dan sebagainya agar aktiviti projek mematuhi syarat-syarat kelulusan EIA. Jadi EMP adalah pelan tindakan yang jelas, ilustratif, berorientasikan tindakan, terikat dengan masa dan muktamad. Walau bagaimanapun EMP boleh dikaji semula dan dikemas kini apabila wujud keadaan yang menuntut perubahan akibat daripada kesan semula jadi yang berlaku.

4.5	EMP juga adalah pelan khusus tapak yang dibangunkan untuk memastikan segala langkah yang perlu dikenal pasti dan dilaksanakan bagi melindungi alam sekitar dan mematuhi undang-undang alam sekitar. Ia menyediakan jawapan kepada soalan-soalan penting berikut:

i. Apakah isu-isu alam sekitar yang mungkin di tapak?
ii. Apakah isu-isu yang mungkin membahayakan kepada alam sekitar?
iii. Bagaimanakah isu-isu ini diuruskan bagi mengurangkan kemudaratan kepada alam sekitar?






5.	Akta Peraturan Kawalan Alam Sekitar	
	
	Akta Kualiti Alam Sekeliling (EQA) 1974 adalah undang-undang utama yang berkaitan dengan perlindungan alam sekitar dan penguatkuasaan di Malaysia. Sehingga kini 38 set Peraturan-Peraturan dan Perintah (19 Peraturan-Peraturan, 16 Perintah dan 3 Peraturan) telah diperkenalkan dan dikuatkuasakan.

5.1	Pendekatan perundangan dalam pengurusan alam sekitar dan kawalan pencemaran menggunakan Akta Kualiti Alam Sekeliling 1974 telah berjaya mengurangkan pencemaran.


5.2	Jabatan Alam Sekitar (“DOE”) adalah sebuah agensi kerajaan yang bertanggungjawab untuk memastikan pematuhan dengan peruntukan EQA dan memulakan prosiding penguatkuasaan sekiranya berlaku pelanggaran. Salah satu peranannya adalah untuk menjalankan pemeriksaan tahunan di kilang-kilang yang melepaskan efluen perindustrian. JAS akan mendapatkan sampel efluen industri dan ujian untuk memastikan parameter efluen mematuhi peruntukan EQA dan perundangan subsidiari yang berkaitan, Kualiti Alam Sekeliling (Efluen Perindustrian) 2009 (“Peraturan”).
tugas secara individu atau pasukan. Plan yang berkesan mestilah mempunyai 
	










SOALAN / QUESTIONS :

1. Apakah yang boleh lakukan untuk memulihara alam sekitar?
____________________________________________________________________________________________________________________________

2. Senaraikan lima (5) jenis hazard alam sekitar?
___________________________________________________________________________________________________________________________
_________________________________________________________________________________________________________________________________________________________________________________________

3. Bagaimanakah cara untuk memerangi pencemaran alam sekitar.
___________________________________________________________________________________________________________________________

